
TU, LUCI… 
 
…e iu ùmm’ra 
a-Ttia, llusthru r’immenzu,  
ddhivinu ri l’âuti cela   Ti viru    
e umanu  
ca ô cori rê gghiènti   
bbiniriciennu parri… tirrenu tirrenu… 
 
e scrivu 
palori  ri silenziu   nte rrica 
a-ccumprènniri  a vuci ddhivina ri l’armu 
i sonna 
prova nnuccenti ri morti  
u ristinu  
rê jorna c’âssinna pïatusa la sorti. 
 
e com’â-Ttia …  
– simenza a-ccuccidha 
vurricata cchê ita  
rê surca   
milli spichi se cciovi rrisùscita a la vita – 
…com’a-Ttia … mannatu 
ô Natali  m-piettu a Maria 
a-llavari u piccatu 
e râ morti  
a-Ppasqua   rê  pïeri râ cruci 
turnasTi  a li cela  
ô latu rittu rô Pathri  
a-vvita aterna, - ‘n gloria ! - com’a -Ttia, Signuri 
  
 …e ora 
ca lìmpiu ssu llusthru m’agghica  
liegghiu    cciù cciaru a mamoria  
rrica ri pethri 
jola ri passi… rê pathri…antichi rê nanni 
circànnicci rrarichi  
e nnira  
ri manuzzi piruzzi 
sutta m-peri ri càulu 
irbicedha e sciuri  
milli spichi r’amuri - c‘atèrnunu a rrera 


